
APIKHILUTIN KINA TUHAAVAKPAGIAKHAINNIK ILUANI 

HAVAAQAQTUT INMI HAVAKTILLUTIK? 

PILIHAAQTUMIK KINA UQAKHAQAQQA TAIMAITTUMIK 

HAVAKPAKTUMIK? 

_________________________________________________

___________________________________________ 

ILUANI HAVAAQAQTUT INMI HAVAKTILLUTIK 

Iluani havaaqaqtut inmi havaktillutik pidjutilihaaqpagaat 

Havakvikmi Aanniaqtailinirmun Anniqtailinirmunlu 

Maligakhaq Kanatami tamaanilu nunaqyuaptingni.  Imaatun 

havangnaittuq, tamaita havaaqaqtun aanniqtailinirmun.   

Talvani Iluani Havaaqaqtut Inmi Havaktillutik tamaita 

havaqatigiiktukhat ilittugilugit munagilugitlu qayarnaqtut 

aanniqtittaaqtunik.  Tapkuangnguyut:   

 Havakviuyut nanminiqaqtutlu; 

 Atan’nguyat atan’nguyakhatlu;  

 Havaktiit; hapkuatlu  

 Havakvikmi Aanniatailinikkut Aanniqtailinikkutlu 

Katimayiita (OHSC mik taivagaat). 

Hivunikhaat Iluani Havaaqaqtut Inmi Havaktillutik 

havaaqaqtittiuq munariplugit aanniqtaalaqidjutit tamainnut 

havakvikmi, kihimilu ilitturiplugit havaktumi qanitqiangnga 

uqainnariaqaqtuq nakuatikhamingnut aanniqtailiplutik 

havaktillutik.    

Inuit tamaita pivikhaqaqtut aanniqtailiigiinnariaqaqtut 

havakvikmi ilitagiplugit aanniqtaalaqidjutittaaqtunik, 

ihivgiukhugit taapkuat qayarnaqtut, tuhaqtipkaiplutik 

havakvikmi qayarnaqtunik, munagiplugitlu hivuuranaqtut.   

ILUANI HAVAAQAQTUT INMI HAVAKTILLUTIK 

Inuit tamaita ilihimayainnik uqaqpagait 

nakuuhivalliadjutikhaat aanniaqtailinirmun 

aanniqtailinirmunlu; havakviuyut havaktiitlu tamangmik 

huliliqpaktut ilitturiyaami munagiplugitlu hivuuganaqtut 

taimaa piplutik katimaplutik aanniaqtailinikkut 

aanniqtailinikkutlu.   

Ihuaqtumik pidjutigumikkiq, iluani havaaqaqtut inmi 

havaktillutik akhuuqhaiyuq havaqatigiiktiangnikkut 

nanminiuyunut, atan’nguyanut, atan’nguyakhanutlu, 

havaktiinnut Aanniaqtailinikkut Aanniqtailinikkutlu 

Katimayiitalu.  Havaqatigiiktiangniq tamainni 

pidjutihimmaangniaqtut nakuuyumik aanniaqtailinnikkut 

anniqtailinikkutlu malikuutainnik.   

Nakuuqpiaqtumik piyukhat Iluani Havaaqaqtut Inmi 

Havaktillutik pipkaiplutiklu tamainnut ilitturipkaqlugit 

havaanggit aanniaqtailinnikkut anniqtailinikkutlu 

havakvikmi, hulidjutaaluq qilamik piyukhat 

hivuuganaktumik takunnaqhikpat.   

Taapkuatut Iluani Havaaqaqtut Inmi Havaktillutik huliligumik 

havakyuangnaittunik hapkuninga:   

 Halummakhilutik kuviyauyumik qilaminnuaq. 

 Pukuplutik napakkaqtaagutittaaqtunik takunnakhiqpat.   

Anggitqianiklu taapkuatut: 

 Ilitakhigumik kuviraqtumik hanaviuyimit 

ikualaaqtittaaqtuqlu, ihuaqutikhat iligumikkiq talvuuna 

tamainnut aanniqtailidjutauyuq nakuuqpiaqtumik piyut.   

Imaatun piyukhat:  tamainnut, pihuqtailutit qaanggiutilutin 

pidjutihimaittuguluunniit hivuuranaqtuq.  

Ihuakhaqtauginnariaqaqtuq aanniqtuqakhimaittumik, pilugu 

apikhilutin ikayuqtauyumaguvit.  Qilamik 

ihuakhaqtaulimaitpat, qamitiqtauluni kiluuttaqlugulu 

hanaviugiyauyumit qan’ngiutitailidjutimiklu piqaliqlutik 

aadlat aanniqtailiyaangginni.  Uqaqlugu qilaminnuaq 

atan’nguyakhangnut havaqatigilugu qanuqtun 

piyukhauyukhat talvanga.   

TAKUPKAQTITAQLUTIN 

Takuffaaqlugu apikkuutigilluaqhimayuq taapkuatutunikkut Iluani 

Havaaqaqtut Inmi Havaktillutik hulitillutik:  qanuqtun 

ilanggit havaktut pivakpat inmi aanniqtailiplutik?   


